
DISPUTNING INGLIZ 
ROMANLARIDAGI PRAGMATIK 

VA LINGVOKULTUROLOGIK 
KO‘RINISHLARI

Abdumalikova Diyoraxon Rafiqjon qizi
FarDU tayanch doktoranti

Annotatsiya: Mazkur maqolada ingliz romanlaridagi disput fenomenining pragmatik va lingvokulturologik xususiyatlari 
atroflicha tahlil qilinadi. Tadqiqotda bahs, ixtilof va qarama-qarshilik kabi kommunikativ hodisalarning ingliz badiiy adabiy-
otidagi ifodalanish shakllari, ularning ingliz madaniyati hamda milliy tafakkuridagi o‘rni yoritilgan. Pragmatika va lingvokul-
turologiya nuqtayi nazaridan ingliz romanlaridagi dialoglar va personajlararo munosabatlarda namoyon bo‘ladigan bahsli 
vaziyatlarning asosiy kommunikativ strategiyalari, madaniy kodlari va diskursiv tuzilmalari tahlil etilgan. Tadqiqot davo-
mida klassik va zamonaviy ingliz romanlaridan olingan misollar asosida disputning adabiy diskursdagi funksional xususi-
yatlari hamda uning jamiyat va adabiyot taraqqiyotiga ta’siri ochib berilgan. Maqola ingliz tilshunosligi, adabiyotshunoslik, 
pragmatika, lingvokulturologiya hamda til va madaniyat o‘zaro munosabatlarini tadqiq etuvchi olimlar, magistrantlar va 
talabalar uchun mo‘ljallangan.

Kalit so‘zlar: disput, ingliz romanlari, pragmatika, lingvokulturologiya, dialog, bahs, nutq aktlari, madaniy kod, milliy 
tafakkur, adabiy diskurs.
Abstract: This article examines the pragmatic and linguocultural features of the dispute phenomenon in English novels. 
The study explores the representation of communicative phenomena such as disputes, disagreements, and conflicts in 
English literary works, as well as their role in English culture and national mentality. Drawing on the theoretical founda-
tions of pragmatics and linguoculturology, the article analyzes the principal communicative strategies, cultural codes, and 
discursive structures of controversial situations reflected in dialogues and interpersonal relationships between literary 
characters. Examples from both classical and contemporary English novels are used to reveal the functional characteris-
tics of disputes in literary discourse and to demonstrate their influence on the development of literature and society. The 
article is intended for researchers, master’s and bachelor’s students specializing in English linguistics, literary studies, 
pragmatics, linguoculturology, and language-culture interaction.

Key words: dispute, English novels, pragmatics, linguoculturology, dialogue, speech acts, cultural code, national men-
tality, literary discourse.
Аннотация: В данной статье всесторонне анализируются прагматические и лингвокультурологические особен-
ности феномена спора в английских романах. Исследование посвящено изучению способов репрезентации таких 
коммуникативных явлений, как спор, несогласие и противоречие, а также их роли в английской культуре и наци-
ональном мировоззрении. На основе прагматического и лингвокультурологического подходов рассматриваются 
основные коммуникативные стратегии, культурные коды и дискурсивные структуры конфликтных ситуаций, пред-
ставленных в диалогах и межличностных отношениях персонажей английских романов. В качестве эмпирического 
материала использованы примеры из классических и современных английских романов, что позволило выявить 
функциональные особенности спора в художественном дискурсе и показать его влияние на развитие общества 
и литературы. Статья предназначена для исследователей, магистрантов и студентов, занимающихся вопросами 
английской лингвистики, литературоведения, прагматики, лингвокультурологии и взаимодействия языка и куль-
туры.

Ключевые слова: спор, английские романы, прагматика, лингвокультурология, диалог, речевые акты, культурный 
код, национальное мировоззрение, литературный дискурс.

KIRISH
Insoniyat sivilizatsiyasi tarixida adabiyot jamiyatdagi ijtimoiy, madaniy va ma’naviy munosabatlarning 

eng yorqin ifodalaridan biri sifatida namoyon bo‘lib kelgan. Ingliz roman janri o‘zining chuqur psixologik tahlili, 
lingvistik boyligi va rang-barang nutqiy vositalari bilan nafaqat Yevropa, balki jahon adabiyotining muhim yo‘na
lishlaridan biriga aylangan. Aynan ingliz romanlarining boy badiiy va falsafiy merosida “disput” – bahs, qara-



AKTABGACHA VA
AKTAB TA’LIMI

2026-yil, iyun, 6(1)-son

56

M
A

K
TA

BG
AC

H
A

PR
E-
SC
H
O
O
L

Д
О
Ш
К
ОЛ

ЬН
О
Е ma-qarshilik, ixtilof va fikrlar to‘qnashuvi muhim badiiy motiv sifatida alohida o‘rin egallaydi. Disput nafaqat 

voqealar rivojini ta’minlovchi vosita, balki qahramonlarning ma’naviy kamoloti, xarakterlararo munosabatlar 
hamda jamiyatdagi axloqiy va ijtimoiy qadriyatlarning ochib berilishida ham muhim pragmatik ahamiyat kasb 
etadi. Shu nuqtai nazardan, mazkur tadqiqotda ingliz roman san’atida muntazam uchrab turuvchi disput 
fenomenining lingvokulturologik va pragmatik xususiyatlari tahlil qilinadi.

Maqolada, avvalo, adabiyot va madaniyatlararo muloqot nuqtai nazaridan bahsli dialoglar hamda nutq 
aktlarining ifodalanish mexanizmlari, ularning madaniy kodlari va ingliz milliy tafakkuri shakllanishidagi o‘rni 
yoritiladi. Ingliz romanlarida bahs, odatda, qahramonlararo dialoglar, qarama-qarshi pozitsiyalar, axloqiy hamda 
konseptual to‘qnashuvlar orqali namoyon bo‘ladi. Davr ruhi, ijtimoiy muhit, muallifning dunyoqarashi va jamiyat-
ning ma’naviy qadriyatlari romanlardagi bahslarning mazmuni hamda shakliga bevosita ta’sir ko‘rsatadi. Disput 
fenomenini lingvistik va lingvokulturologik jihatdan tadqiq etish esa ingliz romanlarining pragmatik imkoniyatla-
rini, madaniy qatlamlarini hamda diskursiv xususiyatlarini chuqurroq anglashga xizmat qiladi.

MAVZUGA OID ADABIYOTLAR SHARHI
Har qanday adabiy asarda bahs (disput) ikki yoki undan ortiq shaxslar, guruhlar yoki ijtimoiy qatlamlar 

o‘rtasidagi qarama-qarshi nuqtayi nazarlarning nutqiy ifodasi sifatida namoyon bo‘ladi. Disput, odatda, ijtimoiy, 
axloqiy, mafkuraviy yoki shaxsiy ziddiyatlar negizida yuzaga keladi. Ingliz romanining shakllanish va rivojlanish 
bosqichlarida, xususan XVIII–XIX asrlardan boshlab, roman janri jamiyat hayotini aks ettiruvchi muhim badiiy 
vositaga aylandi. Shu davrdan e’tiboran yozuvchilar mavjud ijtimoiy muammolarni, inson psixologiyasini va 
jamiyatdagi tafovutlarni bahs-munozaralar orqali tasvirlashga alohida e’tibor qaratdilar.

Charles Dickens, Jane Austen, George Eliot, Thomas Hardy, Virginia Woolf va Ian McEwan kabi yozuv
chilarning romanlarida disput vositasida qahramonlarning ichki dunyosi, dunyoqarashi hamda jamiyatdagi 
o‘rni chuqur tahlil etilgan. Disput nafaqat ochiq qarama-qarshilik yoki janjal shaklida, balki hayot haqidagi turli 
qarashlarning, an’anaviy va zamonaviy tafakkurning, azaliy qadriyatlar va yangi g‘oyalarning to‘qnashuvi sifa-
tida ham namoyon bo‘ladi. Shu bois ingliz romanlarida bahs inson hayotining mazmuni, axloqiy me’yorlar va 
ijtimoiy qadriyatlarni anglashning muhim badiiy vositasiga aylanadi [1].

Disput madaniy va lingvistik jihatdan murakkab hamda ko‘p qirrali fenomen hisoblanadi. Ingliz romanlarida 
bahsli vaziyatlar ko‘pincha milliy madaniyat, qadriyatlar va urf-odatlar bilan uzviy bog‘liq holda tasvirlanadi. 
Ingliz jamiyatida odob-axloq, hurmat va shaxslararo munosabatlar muhim ijtimoiy qadriyatlar sifatida qaralgan-
ligi sababli, bahs kommunikativ jarayonning ajralmas qismi sifatida namoyon bo‘ladi. Ko‘plab romanlarda disput 
jarayonida inglizlarga xos muloyimlik, xushmuomalalik, kinoya va yumor elementlari, shuningdek, metaforik 
ifodalar hamda bilvosita nutq aktlari keng qo‘llaniladi [2]. Natijada bahs nafaqat qarama-qarshi fikrlarning ifodasi, 
balki ingliz madaniyatining kommunikativ me’yorlari va milliy tafakkurini aks ettiruvchi lingvokulturologik hodisa 
sifatida ham namoyon bo‘ladi.

TADQIQOT METODOLOGIYASI 
Jane Austen romanlarida, masalan, ijtimoiy mavqe, oilaviy munosabatlar yoki axloqiy e’tiqodlar ustida olib 

boriladigan bahslar, odatda, ifoda va madaniyat nuqtayi nazaridan nozik til vositalari hamda madaniy kodlar 
orqali namoyon bo‘ladi.

Jane Eyre yoki Pride and Prejudice asarlarida qahramonlar bir-birlari bilan ziddiyatli, biroq ehtiromli tarzda 
bahslashadilar. Xuddi shuningdek, Charles Dickens romanlarida jamiyatdagi ijtimoiy adolatsizliklarga qarshi 
ochiq va chuqur bahslar ham mavjud bo‘lib, ular ko‘pincha real hayotiy misollar va ijtimoiy kuzatishlar bilan 
boyitilgan holda Angliya madaniyatining asosiy tamoyillarini aks ettiradi.

Shuningdek, zamonaviy ingliz adabiyotida ham disput motivlari boshqa madaniyat vakillari bilan kommu-
nikatsiya jarayonida, milliy stereotiplar, tafakkur va zamonaviy muammolar kontekstida keng ko‘lamli tahlillar 
orqali namoyon bo‘ladi. Bu esa ingliz madaniyatining doimiy o‘zgarishlar sharoitida ham barqarorligi, tolerantligi 
va ochiqligini namoyish etadi.

Disput pragmatikasi nutq subyektining maqsadi, bahsli masala yuzasidan so‘zlovchi va tinglovchining 
pozitsiyasi hamda javob reaksiyasi bilan chambarchas bog‘liqdir. Romanlarda har bir bahs kommunikativ 
strategiyalar majmui sifatida namoyon bo‘lib, unda iltimos qilish, inkor etish, rad qilish, tanqid, kelishmovchilikni 
ifodalash, ishontirish, maslahat berish, shubha bildirish kabi nutq aktlari faol qo‘llaniladi [3].

Ingliz romanlarida dialoglarning ifodalanish usullari bevosita milliy til va nutq madaniyatiga mos keladi. 
Bunday bahsli jarayonlarda ko‘pincha quyidagi pragmatik strategiyalar uchraydi:

•	 istehzoli yoki yumoristik ohanglar yordamida kuchli inkor yoki norozilik bildiriladi, natijada keskin qara-
ma-qarshilik o‘rnini madaniyatli va muloyim munosabat egallaydi;

•	 turli mitigatsiya vositalari orqali bahsning keskinligi pasaytiriladi, ya’ni qat’iy rad etish o‘rniga “Hisobga 
olishim kerak deb o‘ylayman” yoki “Men boshqacha fikrdaman, biroq...” kabi yumshoq shakllardan foyda
laniladi, bu esa ijtimoiy munosabatlarni saqlashga xizmat qiladi;

•	 dialoglarda bahsli so‘zlar, e’tiroz bildiruvchi iboralar va qarama-qarshi fikrlarni ifodalovchi nutq birliklari 
madaniy diskursning ajralmas qismi sifatida namoyon bo‘ladi.

Ko‘plab romanlarda bahs natijasi ochiq qoladi yoki yakuniy yechimga erishilmaydi. Bu holat hayotdagi tabiiy 
kommunikativ jarayonlarga hamohang bo‘lib, har qanday bahsda mutlaq “g‘olib” mavjud emasligini anglatadi. 
Disput ayrim hollarda obrazlar o‘rtasida murosa, kelishuv yoki yangi muvozanat holatini yuzaga keltirsa, ayrim 
hollarda yanada chuqurroq ijtimoiy muammolarning paydo bo‘lishiga olib keladi.

TAHLIL VA NATIJALAR
Disput ingliz roman san’atida shunchaki nutqiy voqelik emas, balki ijtimoiy va axloqiy taraqqiyotning muhim 

mexanizmlaridan biridir. Romanlar jamiyatdagi ong, axloqiy tushunchalar va hayotiy tamoyillar o‘zgarishining 
maydoniga aylanadi. Obrazlararo bahs natijasida ularning dunyoqarashi kengayadi, psixologiyasi boyiydi va 
ko‘plab yangi qadriyatlar shakllanadi.

Charles Dickensning Great Expectations, Jane Austinning Sense and Sensibility, Virginia Woolfning To the 
Lighthouse singari romanlarida bahsli dialoglar, obrazlarning bir-biriga qarama-qarshi e’tiqodlari hayot, tarbiya, 
axloq va jamiyat mavzulari atrofida kechadi. Bunday dialog va bahslar jamiyat muammolarini ochib berish, 
ijtimoiy adolat, tenglik, insonparvarlik va tolerantlik kabi masalalarning muhokamasiga xizmat qiladi. Xususan, 
zamonaviy ingliz adabiyotida ijtimoiy so‘z erkinligi, demokratiya, inson huquqlari va gender tengligi haqida 
ko‘tarilgan bahslar ingliz jamiyati uchun muhim madaniy evolyutsiyaning ko‘zgusi vazifasini bajaradi [4].

Romanlarda uchraydigan bahslar doimo ham aniq va bevosita ifodalangan ko‘rinishda bo‘lavermaydi. 
Ingliz milliy tafakkurida, ayniqsa, “politeness”, ya’ni nazokat, odob, ortiqcha hissiyotlarni jilovlash hamda 
to‘g‘ridan-to‘g‘ri qarshilikni ochiq ifodalamaslik kabi lingvokulturologik kodlar muhim o‘rin tutadi. O‘rta va yuqori 
tabaqaga mansub obrazlar bahsni ochiq shaklda emas, balki ishora, kinoya va yumshoq metaforalar vositasida 
olib boradilar. Bu esa til va madaniyatning o‘zaro uzviy bog‘liqligini, lingvokulturologik xususiyatlarini yaqqol 
namoyon etadi. Romanlarda ko‘pincha ochiq rad etishdan ko‘ra yumshoq izohli iboralar, diplomatik e’tirozlar va 
istioraviy shakllar ko‘proq qo‘llaniladi. Bunday dialog shakllari jamiyat va ijtimoiy qatlamlar uchun muhim axloqiy 
qadriyat sifatida aks etadi.

Bahsning ingliz romanlaridagi ifodasi, asosan, ingliz xalqining qadriyatlari, ijtimoiy hayot tarzi, tarbiyaviy 
qarashlari, tarixiy va madaniy tajribasi, ta’lim an’analari, jamiyatdagi ijtimoiy tabaqalanish hamda boshqa 
murakkab omillar bilan uzviy bog‘liqdir. Ingliz xalqining tarixiy shakllanishi natijasida yuzaga kelgan axloqiy 
diskurs, urf-odatlar, nufuz va odob-axloq tizimi turli romanlarda turli shakl va usullarda aks etadi [5].

Disput, o‘z navbatida, adabiy personajlarning shaxsiy erkinlik, egalitar jamiyat, axloq va ma’naviy o‘sish 
haqida mushohada yuritishlariga, shuningdek, jamiyatdagi ziddiyatlarning yaxlit va real tarzda ochib berilishiga 
xizmat qiluvchi muhim vositalardan biridir. Disput motivlari, ayniqsa, ijtimoiy-siyosiy va zamonaviy nuqtayi 
nazardan muhim o‘rin tutgani bois, har bir zamonaviy ingliz romanida davr ruhi va hayot haqidagi zamonaviy 
qarashlarni kuzatish mumkin.

Hozirgi zamon ingliz romanlarini o‘rganishda lingvistik va lingvokulturologik yondashuvlar yangi tadqiqot 
yo‘nalishlarini belgilab bermoqda. Disput hodisasini o‘rganishda nutq ishtirokchilarining maqomi, dialogik 
diskurs, madaniy kodlar, kontekst va subtekstlar, psixologik hamda sotsiokommunikativ modellarni tahlil qilish 
muhim ahamiyatga ega. Bahs fenomenini lingvokulturologik jihatdan o‘rganishda, avvalo, ingliz milliy tafakkuri, 
madaniy stereotiplari, qadriyatlar tizimi, axloqiy falsafasi va jamiyatdagi o‘zgarishlar asosida chuqur hamda keng 
qamrovli tahlil olib borish maqsadga muvofiqdir. Yangi davr ingliz romanlarida disput hodisasi ko‘proq ochiq, 
ijtimoiy muammolarga yo‘naltirilgan va bevosita ijtimoiy voqelik bilan bog‘langan holda namoyon bo‘layotganini 
kuzatish mumkin. Bu orqali adabiyot jamiyat hayotidagi axloqiy va intellektual o‘zgarishlar maydoniga aylanadi.

Disput, ya’ni bahs-munozara, ingliz romanlarida muhim kommunikativ vazifani bajaradi. Bunday vaziyatlar 
orqali nafaqat personajlarning xarakteri, balki jamiyatdagi ijtimoiy va madaniy qadriyatlar, axloq hamda odob-
axloq me’yorlari ham namoyon bo‘ladi. Pragmatik nuqtayi nazardan, disput har doim muayyan maqsadga 
xizmat qiladi: qahramonlar o‘z pozitsiyalarini asoslashga, boshqalarning fikrini o‘zgartirishga yoki o‘z nuqtayi 
nazarini himoya qilishga intiladilar. Ingliz romanlarida bahs-munozaradagi til ohangi, tanlangan leksik vositalar, 
kinoya, istehzo ifodalari va qo‘llanilgan strategiyalar alohida ahamiyat kasb etadi [6].

Masalan, Jane Austinning Pride and Prejudice asarida Elizabet Bennet va mister Darcy o‘rtasidagi bahslar 
nafaqat ularning hissiy kechinmalarini, balki oilaviy qadriyatlari, ijtimoiy mavqei va shaxsiy qarashlarini ham 
namoyon qiladi. Ularning har bir bahsi chuqur yashirin ma’no va madaniy fon bilan boyitilgan bo‘lib, ba’zan 
kulgili kinoyalar, ba’zan esa nihoyatda nazokatli va epchil iboralar orqali ifodalanadi. Bu, o‘z navbatida, ingliz 

aks ettiradi.
Disput jarayonida britan mentalitetiga xos bo‘lgan “indirectness” – bevosita emas, balki bilvosita ifoda-

lash, ochiq mojarodan qochishga intilish holatlari kuzatiladi. Personajlar ko‘pincha ochiq tanqid yoki haqorat 
o‘rniga yumshoqlik, kinoya yoki metaforik vositalar orqali o‘z fikrlarini bildiradilar. Masalan, Great Expectations 
romanida Pip va boshqa qahramonlar o‘rtasida yuzaga keladigan bahsli vaziyatlar ko‘pincha nazokat bilan, 
bilvosita ifodalar vositasida uzatiladi. Bu esa ijtimoiy tengsizlik, ijtimoiy rol va ingliz jamiyatining hayot falsafasini 
namoyon qiladi.

Lingvokulturologik nuqtayi nazardan, ingliz romanlaridagi disputlar jamiyatga xos qadriyatlar, an’analar, 
axloqiy me’yorlar va stereotiplarni tasdiqlash yoki ularga shubha bilan qarash tendensiyasini aks ettiradi. 
Masalan, Viktoriya davri romanlaridagi bahslarda gender masalalari, jamiyatdagi mavqe va oilaviy qadriyatlar 
bilan bog‘liq tortishuvlar tez-tez uchraydi. Disputlar orqali muallif jamiyatdagi dolzarb muammolarni ko‘taradi va 
o‘z pozitsiyasini namoyon qiladi. Bu esa roman tilining boyishi, madaniy kodlarning shakllanishi va milliy xarak-
terning ifodalanishiga xizmat qiladi [7].

Tahlil natijalari shuni ko‘rsatadiki, ingliz romanlarida bahs-munozara muhim madaniy-lisoniy voqelik sifa-
tida keng uchraydi. U orqali o‘quvchi nafaqat personajlarning ichki dunyosi va ijtimoiy pozitsiyasini, balki ingliz 
jamiyatining madaniy asoslarini ham chuqurroq anglaydi. Disputlarda qahramonlarning tilga bo‘lgan muno-
sabati, bahs jarayonida tanlangan so‘z va iboralar, ishontirish yoki kinoya usullari orqali har bir davr va ijti-
moiy guruhga xos axloqiy qadriyatlar ochib beriladi. Ana shu jihatlar ingliz romanlarining nafaqat adabiy, balki 
lingvokulturologik tahlil uchun ham boy material ekanligini tasdiqlaydi.

XULOSA VA TAKLIFLAR 
Tadqiqot natijalari shuni ko‘rsatadiki, ingliz romanlarida disput shunchaki ixtilof emas, balki jamiyat va 

shaxs rivojlanishidagi muhim kommunikativ hamda madaniy jarayondir.
Disput vositasida muallif obrazlar orqali jamiyatning ijtimoiy, axloqiy va g‘oyaviy muammolarini ham 

obyektiv, ham subyektiv tarzda aks ettiradi. Ingliz romanlaridagi bahsli dialoglar nafaqat individ va jamiyat o‘rta-
sidagi dialektik munosabatlarni, balki milliy tafakkur va madaniy me’yorlarning mohiyatini ham ochib beradi.

Bahs fenomenini lingvokulturologik va pragmatik jihatdan tahlil qilish ingliz romanlarini yanada chuqurroq, 
zamonaviy hamda metatekstual yondashuv asosida o‘rganish imkonini beradi. Shuningdek, ularning ijti-
moiy-madaniy tuzilmalari, davrning axloqiy-psixologik qiyofasi va milliy mentalitetini ochib berishda muhim 
vosita sifatida xizmat qiladi.

Eng muhimi, bahs va dialog, o‘zaro fikrlar to‘qnashuvi hamda yakuniy kelishuv romanlarda ham, hayotda 
ham taraqqiyot, yangilanish, o‘zgarish va ezgulik manbai bo‘lib qolmoqda.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

